
				এই পাতাটির মুদ্রণ সংশোধন করা প্রয়োজন। 
রমার বিয়ে Վ) Հ (:
অনুচরের দ্বারা খনন করাইতে আরম্ভ করিয়াছে। কারণ ডিটেকটিভ ইনস্পেক্টার মিঃ সানিয়েল সৈন্য দ্বারা ব্যুহ-রচনা করিয়া কোন জীবিত প্রাণীর পক্ষে বিনা-সমরে ডাঃ গুপ্তের ভবনে হানা দেওয়া অসম্ভব করিয়াছেন সুতরাং মোহনের কর্মতৎপরতা এই পথে প্রতিহত হইয়াছে। আমরা ইহাও শুনিলাম যে, এই সুড়ঙ্গ-পথ ভাগীরথীর গর্ভ হইতে বরাবর ডাঃ গুপ্তের শয়ন কক্ষ অবধি খনন করা হইয়াছে এবং যে কোন মুহুর্তে আমরা এই দুঃসংবাদের জন্য প্রত্যাশা করিতেছি যে, দসু মোহন তাহার প্রিয়তমা নারীর বিবাহ-উদ্যোগকারীগণকে হত্যা করিয়া (ভগবান তাহদের রক্ষা করুন) মিস সোমকে অপহরণ করিয়া লইয়া গিয়াছে। আমরা এইস্থানে একটি মন্তব্য না করিয়া থাকিতে পারিলাম না। তাহা এই যে, ভারতবর্ষে কি বিবাহ-যোগ্য নারীর দুর্ভিক্ষ আরম্ভ হইয়াছে, না শিক্ষিতা তরুণীর অভাব দারুণ হইয়া উঠিয়াছে? যখন এরূপ কিছুই হয় নাই, তখন এই একটিমাত্র তরুণীকে ঘিরিয়া এরূপ তাণ্ডবের অর্থ কী? একজনের নির্বাচিত ভবিষ্যৎ পত্নীকে বিবাহ করিতে প্ররোচিত হওয়া কি সুশিক্ষার লক্ষণ ? আমাদের কেবলই মনে হইতেছে যে, এই বিবাহ না হইলেই মঙ্গল হইত। এখনও সময় আছে। আমরা আশা করিতেছি, শেষ পর্যন্ত মিঃ সোম ও ডাঃ গুপ্তের শুভ-বুদ্ধির উদ্রেক হইবে এবং এই অশাস্তিকর ব্যাপারের যবনিকা পতন হইবে।” মিঃ স্যানিয়েল সংবাদপত্র দুইখানির সংবাদ ও মন্তব্য পাঠ করিয়া মৃদু হাসিয়া কহিলেন, “সংবাদ ছাপলে যে অনিষ্ট হতে পারে এই দুটি কাগজ পড়েই তা’ বোঝা যায়।”
সরোজ কহিল, “কিন্তু এমন সংবাদে যে ভীষণ অনিষ্ট হতে পারে, তা কি সম্পাদকেরা বোঝেন না? তাঁরা প্রত্যেকেই শিক্ষিত ব্যক্তি—তবুও কেন যে অসমর্থিত সংবাদ প্রকাশ করতে দ্বিধা বোধ করেন না, আশ্চর্য নয় কি, কাকাবাবু?”
মিঃ স্যানিয়েল কহিলেন, “ওঁরা যে দেখেন না তা’ নয়, কিন্তু সব বুঝেও ওঁরা চোখ বুজে বসে থাকেন। কারণ পাঠকদের কৌতুহল ওঁরাই বর্ধিত ক’রে রেখেছেন, সুতরাং তৃপ্তি দেবার ভারও তাদের। তাই যখন সত্যিকার কোন খবর এরা না পান, তখন কল্পনার, মিথ্যার আশ্রয় নিতে বাধ্য হন। নইলে কাগজের সুনাম না কি নষ্ট হয়, গ্রাহকের সংখ্যা
“তবে তো বিপদের কথা।” সরোজ বিস্মিত স্বরে কহিল। সৰ্প মিঃ স্যানিয়েল মৃদু হাস্য করলেন; কহিলেন, “কিন্তু সত্যও অনেকসময় কল্পনাকে যে পরাভূত করে, তাও আমরা জানি, সরোজ। সুতরাং এইসব ভদ্রলোকের কল্পনাকেও যে সত্য ঘটনা ছাড়িয়ে যেতে পারে, সে বিপদের আশঙ্কা এখনও কাটেনি।”
“আপনি কি বিশ্বাস করেন, মোহন এই কঠোর বন্ধন ভাঙ্গাবার চেষ্টা করতে ইচ্ছুক হবে?” সরোজ প্রশ্ন করিল।
মিঃ স্যানিয়েলের মুখ গম্ভীর হইয়া উঠিল। তিনি কহিলেন, “যারা আসল মোহনকে চেনে না, তারা অনেক কিছুই ভাবতে পারে, কিন্তু সত্যই যারা চেনে, তারা কিছুতেই নিশ্চিন্ত হতে পারে না। কারণ কার্যক্ষেত্রে দেখা গেছে, কোন বাধাই মোহনের পক্ষে প্রচুর নয়।”
“বলেন কি কাকাবাবু? মোহন যে এতখানি ভীষণ, এমন বলবান, এতবড়ো দুঃসাহসিক, সত্যই কি আপনি বিশ্বাস করেন ?” -

